
Academyddion o Ysgol Pensaerniaeth Cymru a’r Ysgol Daearyddiaeth a Chynllunio
ydym ni. Ein nod yw edrych sut y gellir defnyddio labordai byw i feithrin diwylliant
ymchwil cadarnhaol yn ein hadrannau, sefydliadau, canolfannau ymchwil, a’r
brifysgol ehangach.

Mae strategaeth Prifysgol Caerdydd yn nodi labordy byw fel dull o gyd-ddiffinio heriau
a chanfod atebion gyda’n gilydd. Nid cysyniad newydd yw’r ‘labordy byw’ — caiff ei
ddeall yn wahanol ar draws cyd-destunau a disgyblaethau. Mae dull labordy byw
wedi’i hen sefydlu ym meysydd addysgu ac ymgysylltu dinesig ar draws Prifysgol
Caerdydd. Fodd bynnag, nid yw wedi’i ymgorffori’n llawn yn yr amgylchedd
ymchwil na’r diwylliant ymchwil ehangach eto.

Gwahoddwyd cydweithwyr i ymuno & ni mewn cyfres o dri gweithdy archwiliadol rhwng
mis Mehefin a mis Medi 2025. Yn y ddau weithdy cyntaf bu 18 o gydweithwyr yn edrych
ar brofiadau o fabwysiadu dull labordy byw o fewn a thu hwnt i’r brifysgol, y rhwystrau
a wynebwyd neu a ragwelwyd, a ffyrdd posibl ymlaen. Yn y gweithdy olaf bu 11 uwch
arweinydd ar wahanol lefelau’n canolbwyntio ar ddatblygu set o argymhellion i’'w
cyflwyno ar wahanol lefelau yn y brifysgol.

Mae’r daflen hon yn crynhoi canfyddiadau allweddol y gweithdai, ac yn amlinellu’r hyn
y mae’r dull labordy byw yn ei olygu i Brifysgol Caerdydd, canfyddiad cydweithwyr o
ddiwylliant ymchwil, rhwystrau a galluogwyr gwreiddio labordai byw yn y diwylliant
ymchwil, a set o argymhellion ar gyfer gweithredu yn y dyfodol.

Ar sail yr hyn a glywyd gan gydweithwyr ledled Prifysgol Caerdydd yn y gweithdai,
dyma ein diffiniad o labordy byw:

Ffordd o weithio gydweithredol, gyfranogol, ryngddisgyblaethol yw labordy byw
sy’n esblygu’n barhaus ac yn dwyn rhanddeiliaid niferus ynghyd — megis myfyrwyr,
ymchwilwyr, staff proffesiynol, llunwyr polisiau a chymunedau lleol — mewn cyd-
destun byd go iawn sy’n seiliedig ar le. Mae labordy byw yn lle ar gyfer arloesi, creu
ac arbrofi systematig.

Nid prosiect tymor byr & nod terfynol penodol yw labordy byw, ond proses

hirdymor, barhaus o gyd-ddiffinio problemau a chyd-gynhyrchu atebion drwy
berthnasoedd cynaliadwy.

Defnyddiwyd dull cynllunio systemig i fapio rhwydweithiau problemau, actorion,
a dulliau newid. Roedd y dull gweledol hwn yn hwylus i wneud synnwyr a rhannu
synnwyr ary cyd, gan archwilio cynllunio ar gyfer/fel newid.

